
Kapitali 6. Nappaatit tunillaassuuttut 
 
Meeqqat nappaataat 
Nunatsinni Nakorsaaneqarfik 2010-mi meeqqat nappaataannik nappaateqartut pillugit nalunaarutinik 
tigusaqanngilaq.  
2010-mi meeqqanik akiuussutissiineq naatsorsorneqarsinnaasimanngilaq, ukiulli siuliini akiuussutissiinerup 
pingaartumik MFR eqqarsaatigalugu annikippallaarnera ernumanaateqarpoq. Danmarkimi ukiut 15-it inger-
laneranni aatsaat taama mæslingimik nappaalaneq annertutigaaq. Ukiuni arlilersuni Kalaallit Nunaanni MFR-
imut akiuussutissiinerup annikitsuinnaanera meeqqat inuusuttuaqqallu nappaammut naammattumik akiuus-
sutissaqanngitsut amerliartuinnarnerannik kinguneqarsinnaavoq. Kalaallit Nunaanni taamaasilluni mæsli-
ngertoqalersinnaanera navianaateqarpoq. 
 
Clostridium difficile, C.diff. 
Nunani Kalaallit Nunaanut qanittuni tappiorannartoq Clostridium difficile (C.diff.) antibiotikanik nakorsartin-
nermut atatilligu timminnermut patsisaasartut pingaarnersaraat, tappiorannartunillu taakkunannga 
patsiseqartumik aseruuttoornerit ilaatigut Amerika Avannarlermi Europamilu amerleriarujussuarsimapput. 
Tunillatsittut nunarsuaq tamakkerlugu amerleriarnerinut tappiorannartut ”immikkoortut 027”-it tunillaassuutia-
sut tappi-orannartunit immikkoortunit allanit peruluutaanerusartut patsisaasut pingaarnersaraat. Tappioran-
nartoq inuit inalugaanni nalinginnaasumik uumasuuvoq napparsimasunilu pingaartumik antibiotikanik nakor-
sarsittuni timmissutaasarluni. C.diff. avatangiisini sivisuumik uumanissamut imminut illersuusiorsinnaas-
suseqarpoq. Illersuutaat tappiorannartulinnik attugaqareernermi sulisut napparsimasullu assaanniit tuniluut-
tarput kingornalu periarfissinneqarunik nappaateqalersitsisinnaallutik.   
Kalaallit tallimat tamarmik sivisuumik Rigshospital-imi nakorsartissimasut C.diff. 027-imik tunillatsissimasut 
pillugit, 2010-mi Nunatsinni Nakorsaaneqarfik Statens Serum Institut-imiit nalunaarutisivoq.  
 
ESBL 
Inalukkani tappiorannartumik tunillannaqisumik, antibiotikallu sunniutaanik suujunnaarsitsisinnaasumik Ex-
tended Spectrum Beta-Lactamase (ESBL) enzymiliortumik patsiseqartumik nappaateqartoqatarnera, Dan-
markimi nunanilu allani ajornartorsiutaajartuinnarpoq. Tappiorannartut bakterissat taakku nakorsaatinut na-
linginnaasunut akiuussinnaassuseqarput.  
Tappiorannartunik taakkunannga patsiseqartumik nappaatit Nunatsinni Nakorsaaneqarfimmut immikkut 
nalunaarutigineqartussanut ilaanngikkaluit, pingasut 2010-mi naammattoorneqarsimanerat Dronning Ingrid-
ip Napparsimavissuani aaviisarfimmit nalunaarutigineqarpoq.    
 
Qaratsap ameraasaagut/aakkut aseruuttoorneq tappiorannartunik meningokok-inik patsiseqartoq. 
Taama nappaatilinnik 2010-mi nalunaaruteqartoqanngilaq. 
 
Qaratsap ameraasaagut/aakkut aseruuttoorneq tappiorannartunik haemophilus influenzae type B 
(HIB)-inik patsiseqartoq  
Taama nappaatilinnik 2010-mi nalunaaruteqartoqanngilaq. 
 
Qaratsap ameraasaagut aseruuttoorneq tappiorannartunik pneumokok-inik patsiseqartoq 
2010-mi qulit taama nappaatillit nalunaarutigineqarput agguataarneri ataani takussutissiami 15-imi taku-
neqarsinnaapput.  
Tappiorannartunik pneumokok-inik patsiseqartumik nappaatillit, aakkut qaratsalluunniit ameraasaagut 
aseruuttoorlutik peruluuteqarnertik pissutigalugu napparsimavimmi uninngasimanerisigut, nappaammik su-
ussusersiviullutik nalunaarutigineqartuniit amerlanerujussuusimanissaat ilimanarpoq. Taama nappaa-
teqarneq toqussutaagajuttarpoq amerlanertigut 25%-imiit 30 % pallittarlugu toqussutaasarluni. 2010-mi nap-
parsimasuni quliusuni ataatsip toqussutigimmagu- toqussutaanera annikippoq. Napparsimasut ukiui aggu-
aqatigiissillugit 54-iupput ataatsimillu ukiulimmik meerartaqarlutik.  
2010-mi tappiorannartunut pneumokok-inut assigiinngitsunut 13-inut akiuussutissaq meeqqat akiuussutis-
sinneqartarnerannut maleruagassiamut ilanngunneqarpoq. 
 
MRSA 
Napparsimasoq Kalaallit Nunaanneersoq tappiorannartumik antibiotikanut akiuussinnaasusilimmik Meticillin 
Resistent Stafylokok Aureus (MRSA) patsiseqartumik nappaatilik ataaseq 2010-mi Islandimi paasineqarpoq. 
Nunani arlalinni MRSA-nik patsiseqartumik nappaateqarneq annertusiartormat, napparsimasut nunanit alla-
neersut peqqissullu tappiorannartumilli timaanniittoqarneragut allanik tunillaasinnaasut MRSA-p nap-
parsimavinnut pinnginnissaa anguniarlugu nakkutilliilluarnissaq pisariaqarpoq. Tappiorannartut bakteerissat 
peqqissunut ulorianaateqanngillat, peqqissulli tappiorannartumik timiminniittullit napparsimasunik sanngiil-
lisimasunik peruluutigineqarluni nakorsaruminaatsumik tunillaasinnaapput.  

Sakialluut Tuberkulose (TB) 
2010-mi sakialluummik nappaateqalersutut nalunaarutigineqartut ukiup siuliani 60-sinnilaarneriniit 116-inut 
amerleriarput. Taamaasillutik TB-imik nappaatillit marloriaatingungajammata suli ernumanissamut pissu-
tissaqarpoq nappaammillu tamatuminnga akiuiniarnissaq qitiutittuinnarneqartariaqarpoq. Nunarsuaq tamak-
kerlugu isigissagaanni nappaatip TB-ip atugaanera annertuvoq nappaammillu tunillatsissimasut amerlaqisut 
meeraallutillu inuusuttuummata akiuiniarnermut nukiit annertuut suli atorneqartariaqarput. 2009-miit 2010-
mut meeqqanik misissuisitsinermi nuna tamakkerlugu meeqqat 10. klassimi atuartut 14 %-ii sumiiffinnili assi-
giinngissuteqangaatsiarlutik tunillatsissimapput. Meeqqat qanittukkut tunillatsissimasuusarmata taama amer-
latigisut tunillatsissimanerat innuttaasut akornanni nappaatip tuniluunneranut takussutissaavoq.  
 
Nalunaarutigineqartut ilaasa 47-it qisii puaaneersut tappiorannartoqarput, qinngullugit tappiorannartunik nas-
saarfiusunik taaneqartartut taamaammallu annertuumik tunillanaateqarnermik ersersitsisut. Nappaatittaaq ki-
ngusissukkut aatsaat paasineqarneranut tamanna ersiutaavoq tappiorannartup qisermi qinngullugu takune-
qarsinnaanngikkallarnerani nappaammut, soorlu quersornermik, qitserarnermik, qasoqqanermik unnuami 
aallersarnermik sanigornermillu ersiuteqareersarpoq.  
 
TB maanna Qaanaaq eqqaassanngikkaanni sinerissami sumiiffinni tamani atuuppoq. Tunumi illoqarfinni 
pissutsit immikkut ernumanaateqalermata septembari qaammat 2010 peqqissaasumik TB-imik immikkut 
ilisimasalimmik nakkutilliinermik tunillatsissimasinnaasunillu paasiniaanermik suliamik annertuumik suliaqar-
tussamik utaqqiisaagallartumik atorfinitsitsisoqarpoq. Nuummissaaq 2010 TB-imik tunillatsissimasut amer-
laqaat taamatuttaaq Nanortalik aamma eqqugaalluni. Taakkunannga aqqaneq marluinnaat nunaqarfinne-
ersuupput TB-ilu illoqarfinni nappaataanerusutut taaneqarsinnaalerpoq.  
  
2010-mi TB-imik nappaateqartutut nalunaarutigineqartut ukiuinut agguataarneri titartakkami 11-imi taku-
neqarsinnaapput. Ukiuni tallimakkaani marlunni tunillatsissimasut ukiuinut agguaqatigiissinnerini, meeqqat 
inuusuttuaqqallu quliniit 19-inut 20-iniilu 29-inut ukiullit 2010-mi amerlanerunerat, titartaganngorlugu takussu-
tissiami ersarippoq. 60-ileereersimasut ikinnerupput innuttaasulli tamatuma missaani ukiullit akornanni nap-
paatip atugaaneranut takussutissiaq naapertorlugu, nappaat TB utoqqarni suli annertuumik atugaavoq.      
 
Nappatip annertuumik atugaaneranut illoqarfinni nunaqarfinnilu nappaatip tuniluussinnaaneranut aqqutaasut 
suli arlaqarnerat patsisaasut ilagaat. Amerlaqisut pitsaanngitsunik amerlasuunillu najorneqartunik inigisaqar-
put, inigisanili nutaaliaasuni ineqarnermut akiliut akilersinnaajumallu inuppaalussuit ineqatigiittarput. Amer-
lasuut nerisarluttuunermik saniatigut imigassamik tupamillu annertuumik atuisuupput. Sinerissami pissutsit 
taamaattut atuuffiini peqqinnissaqarfiup immikkoortuini sulisoqarniarnikkut ajornartorsiorfiusartuni tunillatsis-
simasinnaasunik paasiniaaneq, nakorsaaneq malittarinniarnerlu ajornakusoorpoq.  
 
TB paasineqajaarpat piaartumillu nakorsarneqarpat kingunerluutitaqanngitsumik ajorunnaarsinneqarsin-
naavoq nakorsarneqanngikkunili ulorianaatilimmik ajoqusiisinnaavoq toqussutaasinnaallunilu. TB-ip atugaa-
nera annikillisinneqassappat qaffatsinnaveersaarneqassappallu ukiuni tulliuttuni arlalinni immikkut 
iliuuseqartoqarnissaa pisariaqassaaq. 
 
Inuit suli nappaatigilinngisaminnik TB-imik tunillatsissimasut Nunatsinni Nakorsaaneqarfiup maleruagassiaa 
naapertorlugu nappaatsaaliniarlugit nakorsarneqarnissaannik neqeroorfigineqarsinnaapput. 2002-miilli nap-
patsaaliilluni nakorsaanerup nalunaarutigineqarnissaa piumasaqaataalerpoq. Takussutissiani 18-imi 13-imilu 
titartaganngorlugulu nappaatsaaliniarlugit nakorsakkat amerlassusaat takuneqarsinnaavoq.  
 
TB-imik nappaatillit taakkunanngalu meeqqat nappaatigilikkaminnik nappaatigilinngisaminnillu tunillatsissi-
masut amerlavallaarnerat pissutigalugu Inatsisartit 2007-imi ukiakkut nuna tamakkerlugu sakialluut TB akio-
rniarlugu 2007-miit 2012-imut iliuuseriniakkatut siunniussat akuersissutigaat. Suliniutissatut siunniussinermi 
immikkoortut pingaarnerit tassaapput: 

 Quantiferon atorlugu aaversinneq Mantoux atorlugu misissueriaatsimut taarsiullugu atorneqalerpoq. 
Aaversinnikkut TB-imik tunillatsissimasut qularnaatsumik paasineqartarput sukumiisumillu misissu-
gassanngortarlutik.  

 Nuna tamakkerlugu atualerlaanik meeqqallu atuarfiannit anisussanngortunik Quantiferon atorlugu 
misissuisitsineq. 

 Peqqissaasoq TB-imik immikkut ilisimasalik Kujataani Narsami, Qaqortumi Nanortalimmilu sullis-
sisussaq atorfinitsinneqarpoq. 

 Kujataani innuttaasut tamarmik ukioq ataaseq allortarlugu puamminnik qinnguartartillutiuk assilisin-
nissaannik neqeroorfigineqarput.   

 Sakialluut TB pillugu innuttaasunut paasititsiniaaneq. 

 Peqqinnissaqarfimmi TB-imik nappaatilinnik sullissisunut ilinniartitsinermi atortussanik suliaqarneq.  

Suliniutissatut siunniussaq nittartakkami www.nanoq.gl/nun takuneqarsinnaavoq.  
  
TB-imik nappaatillit amerlavallaarnerat pissutigalugu maaji qaammat 2010-mi WHO-mit immikkut ilisimasa-
linnit Kalaallit Nunaannut tikeraartoqarnissaa, Nunatsinni Nakorsaaneqarfiup isumagaa. Immikkut ilisimasa-
linnik arlaannaannulluunniit pituttugaanngitsunik, anguniagassatut siunniussanik ingerlanneqartunik misis-
suisitsinissaq, kiisalu WHO-p nunani allani TB-imut tunngatillugu suliniuteqarfiusuni misilittagaanik pissarsi-
nissaq tikeraartitsinermi siunertaavoq.  
 
Immikkut ilisimasallit tikeraarnermut atatillugu arlalinnik innersuussutitalimmik sakialluut TB akiorniarlugu 
iliuuseriniakkatut siunniussat nutarterneqarnerini ilanngunneqartussanik nalunaarusiorput.     
 
TB akiorniarlugu suleqatigiissitaq nakorsaanermik nakorsartittunut immikkut ilisimasalimmik, peqqissaasumik 
TB-imik immikkut ilisimasalimmik, peqqinnissaqarfiup qullersaqarfianit, Nunatsinnilu Nakorsaaneqarfimmit 
inuttaaffigineqartoq, nappaammik akiuiniarnermi ataqatigiissaarisuusup Kalaallit Nunaanni makkunuuna 
siunnerfilimmik suliniuteqatoqarsinnarnissaa innersuussutigaa: 

 Illoqarfinni nunaqarfinnilu inuuniarnikkut atukkat nalinginnaasut pitsanngorsaavigineqarnissaat. 

 Paasititsiniaanikkut atuartitsinikkullu inuup nammineq inooriaatsiminut peqqissutsiminullu akisus-
saafeqarneranik oqariartuuteqarneq.  

 Peqqinnissaqarfimmi peqqissaasoq TB-imik immikkut ilisimasalik TB-ilu akiorniarlugu suleqatigiissi-
taq peqatigalugit siunnerfilimmik TB-imut tunngasunik sulisunik suliaqartussanik naammattunik ator-
finitsitsineq. 

 
Gonoré 
2010-mi gonoré-mik nappaatillit 1239-iullutik suli amerlapput. Assersuutitut 2009-mi 1105-it 2008-milu 927-it 
nalunaarutigineqarput. Taamaasilluni innuttaasut 100.000-iuppata 2195-it gonoré-mik tunillatsissimassapput. 
Tunillatsittut 68 %-ii tassaaput 25-it inorlugit ukiullit. Nappaatiillit ilaannaat tappiorannartut gonoré-mik nap-
paateqalersitsisartut amerliartortillugit misissuviginerisigut suussusersineqrput. Nappaatip atugaanera asser-
suutigalugu Danmarkimut sanilliullugu annertuneroqaaq. Tunillatsittuni arnat angutillu amerlaqatigiipput. 
Arnat inuusunnerit tunillatsikkajunnerupput, ataani takussutissiaq takuuk.  
Nunatsinni Nakorsaaneqarfiup 2009-mi 2010-milu naatsorsugai pisarnertut sapaatip akunneranut nalunaar-
suivinnit pissarsiaanatik, qitiusumik aaviisarfimmit paasissutissanik tunngaveqarnerat, matumani oqaatigi-
neqassaaq, 2008-miillu qaffariaat tamatuminnga patsiseqarsinnaavoq. Aappaatigut Nunatsinni Na-
korsaaneqarfiup isumaa naapertorlugu aaviisarfimmit paasissutissat siuliani paasissutissanit tutssuiginarne-
rupput.  
 
Syfilis 
2010-mi syfilis-imik nappaateqartoqarneranik nalunaaruteqartoqanngilaq.  
 
Chlamydia 
Chlamydiamik nappaateqartutut nalunaarutigineqartut 2009-mi 2864-iusunit 2010-mi amerleriaateqarlutik 
3.007-iupput. Kalaallit Nunaanni 2010-mi chlamydia-mik nappaatillit  Qallunaat Nunaanni taama nappaatilin-
nit quleriaammik amerlanerullutik innuttaasut 100.000-iuppata 5.326-iupput. 
Chlamydia mannissap aqqutaagut naartulersoortarnermut, naartusinnaajunnaarnermut, kissaatiginngisamillu 
meerartaarsinnaannginnermut patsisaasut pingaarnersaraat. Nappaat arnani 1772-ini (59%) tunillatsissi-
masuni angutinut tunillatsissimasunut 1235-inut (41%) sanilliullugu atugaaneruvoq. Nappaat ersiuteqa-
rajuttuunngilaq, arnanilu paasineqarajunneruneranut naartunermut erninermullu atatillugu misissortikulaarne-
runeq patsisaavoq. 
Nunatsinni Nakorsaaneqarfiup 2009-mi 2010-milu naatsorsugai pisarnertut sapaatip akunneranut nalunaar-
suivinnit pissarsiaanatik qitiusumik aaviisarfimmit paasissutissanik tunngaveqarnerat matumani oqaatigi-
neqassaaq 2008-miillu qaffariaat tamatuminnga patsiseqarsinnaavoq. Aappaatigut Nunatsinni Na-
korsaaneqarfiup isumaa naapertorlugu aaviisarfimmit paasissutissat siuliani paasissutissanit tutssuiginarne-
rupput.  
 
HIV  AIDS-ilu 
Kalaallit Nunaanni HIV-imik nappaatillit siulliit nappaatip paasineqarneraniit ukiualunnguit qaangiunneranni 
paasineqarmatali ukiut 25-it sinnerlugit qaangiutereerput. ”2010 tikillugu inuit 160-it HIV-imik tunillatsis-
simapput taakkunanngalu 37 %-it AIDS-imik nappaateqalersimasutut ilisimaneqarput. HIV-mik tunillatsissi-
masut 46 %-ii toqusimasut ilisimaneqarpoq tamarmilli AIDS toqqutigisimanngilaat ilaallu Danmarkimi toqusi-
masinnaallutik. Tunillatsissimasuni angutit (63%) arnanit (37 %) amerlanerulaarput.  
Ukiut tamaasa tunillatsittoqartarpoq. 2010-mi pingasut tunillatsissimasutut nalunaarutigineqarput. HIV-imik 
tunillatsissimasut amerlanersaat Nuummi Sisimiunilu najugaqarput, amerlanerillu utoqqasaajullutik. 
Suiaaqatiminnilli atoqateqartartut akornanni tunillatsittartut 30-it inorlugit ukioqarput. Kalaallit Nunaanni HIV-

http://www.nanoq.gl/nun

ip nappaatigineqarnerani ukiuni kingullerni tunillatsittut agguaqatigiissillugit ukioqqortusiartorput; 2006-imiilli 
2008- 
mut appariaateqarsimallutik (ukiumut ikittunnguullutik). Nunarsuaq tamakkerlugu tunillatsissimasunut sanil-
liullugit Kalaallit Nunaanni tunillatsittartut agguaqatigiissillugit ukioqqortunerujussuupput. HIV-ip atugaanera 
nunanut allanut amerlanernut sanilliullu arnat angutillu atoqatigiinnerisigut tunillaassuukkajuttarnera allaas-
sutaavoq.  
HIV maannamut Kalaallit Nunaanni peqqissutsimut annertuumik ajornartorsiortitsilersimanngikkaluaq, 
ajornartorsiutip ilungersuunnissaa patsisissaqarluarpoq. Chlamydia gonoré-lu inuusuttut akornanni anner-
tuumik atugaapput, Kalaallit Nunaannilu naartuersittartut amerlaqisut, inuusuttut akornanni illersuuteqarani 
atoqateqartarnerup annertuumik atugaaneranut takussutissaapput.   
HIV kinguaassiuutitigut nappaatitut allatulli inuusuttut akornanni tuniluutilissappat inuppaalussuit pilertortumik 
tunillanneqarsinnaassapput. Taamaattoqarnera nunani allani kinguaassiuutitigut nappaatit annertuumik 
atuuffigisaanni takuneqareerpoq.  Taamaammat HIV-ip ajornartorsiutaanerata annertunerujussuanngorsin-
naanera suli navianaateqarpoq. Nakorsarneqarnera pitsannguuteqaraluaqisoq inuunerullu naleqassusaa 
HIV-imik nappaatilinnut ukiut ingerlanerini malunnaatilimmik pitsanngoriaateqaraluaq, tamanna inuttut atuk-
katigut inuiaqatigiinnullu annertuumik sunniuteqartussaassaaq.  
Kinguaassiuutitigut nappaatinik pitsaaliuiniarneq eqeersimaarfigalugu suliniuteqartoqartuarnissaa tunngavis-
saqarluarpoq.  
 
 

 
 
 

Takussutissiaq 15 
2010-mi Kalaallit Nunaanni nappaatit  

tappiorannartunik pneumokok-inik patsiseqartut 

Suiaassuseq Ukiut Uumasut Toqusut 
Tappiorannartut 
 immikkoorutillit 

♀ 41 +  7F 

♂ 49 +  7F 

♀ 83 +  7F 

♂ 57 +  4 

♂ 54 +  4 

♂ 65  + 4 

♂ 1 +  6B 

♂ 59 +  33F 

♂ 69 +  7F 

♀ 61 +  3 

7 ♂ / 3 ♀ 
Ukiui agguaqati-

giissillugit: 54  
Uumasut: 9  Toqusut: 1 

Immikkoorute-
qanngitsut: 0 

Sepsis/meningitis nalunaarutigineqarsimasut 

Takussutissiaq 16 Kalaallit Nunaanni sakialluutilinnik (TB) nalunaarsuineq 

Ukioq Amerlassusaat  Ukiumut inunnut 100.000-inut  
agguarlugit                                                                                                          

Najoqqutassarsiviit: Naalagaaffiup innuttaasut peqqissusaannik ilisimatusarfia(Statens Institut for Folkesundhed) Nunatsin-

nilu Nakorsaaneqarfik 

* 1960-imiit 1985-imut Kalaallit Nunaanni sakialluttunik nalunaarutit toqqammavigalugit nalunaarusiaapput  

1956 - 2010 Tuberkulose-qassuseq

1976 - 2010 Kalaallit Nunnaanni Tuberkulosertut 

nalunaarutigineqarsimasut

Takussutissiaq 17 2010-mi TB-imik nappaateqalersut sumiiffiinut agguarlugit 

Sumiiffik 
Nalunaarutigi-

neqartut katillugit 

Taakkunannga naatitsinikkut  
tappiorannartunik nas-

saarfiusut 

Taakkunannga qinngullugit 
tappiorannartunik nas-

saarfiusut 

Nanortalik 15 15 9 

Qaqortoq 4 4 2 

Narsaq 5 3 3 

Paamiut 7 7 4 

Nuuk 27 21 12 

Maniitsoq 3 2 1 

Sisimiut 7 4 2 

Aasiaat 3 3 1 

Qasigiannguit 1 1 1 

Ilulissat 4 3 2 

Qeqertarsuaq 1 0 0 

Uummannaq 1 1 1 

Upernavik 5 2 0 

Qaanaaq 0 0 0 

Tasiilaq 24 19 8 

Ittoqqortoormiit 9 3 1 

Katillugit 116 88 47 

1991 - 2010 Tuberkulose-mik nappaateqalersimasut 

uppernarsineqarsimasut

Takussutissiaq 18 
Sakialluummik TB-imik nappatsaaliiniarluni nakorsaanerit  

sumiiffinnut ukiunullu agguarlugit 

Sumiiffik/ukioq 2002 2003 2004 2005 2006 2007 2008 2009 2010 

Nanortalik 412 3 9 14 13 53 2* 8 14 

Qaqortoq 30 19 4 18 7 31 -* 17 17 

Narsaq 8 3 23 22 25 11 3* 10 12 

Paamiut 1 0 3 0 1 0 3 1 2 

Nuuk 4 2 6 11 19 37 24 9 14 

Maniitsoq 0 3 63 61 3 12 3 25 8 

Sisimiut 0 9 0 3 3 2 13 17 9 

Aasiaat 9 15 9 11 4 0 2 14 2 

Qasigiannguit 0 3 1 3 1 0 5 3 7 

Ilulissat 4 4 5 1 0 1 0 14 9 

Qeqertarsuaq 0 0 3 3 0 0 15 0 0 

Uummannaq 19 8 2 8 49 16 36 5 2 

Upernavik 8 12 0 1 6 7 30 18 16 

Qaanaaq 0 0 0 0 0 0 0 0 0 

Tasiilaq 24 176 12 30 12 7 0 0 109 

Ittoqqortoormiit 6 1 0 3 3 0 7 5 36 

Katillugit 525 258 140 189 146 177 143 146 257 

* Nalunaarsukkat amigaateqarput. 

Takussutissiaq 19 
2010-mi Kalaallit Nunaanni gonoré-mik nappaatillit  

ukiuinut suiaassusaannullu agguarlugit 

Ukiut/suiaassuseq <1 1-14 15-19 20-24 25-29 >30 Katillugit 

♂ angutit 0 2 126 201 100 111 540 

♀ arnat 1 19 287 211 99 82 699 

 
 
 

Gonorè-rtut 1.000-iugaangata amerlassusaannut 

agguaqatigiissillugit

15 - 59 ukiullit akornanni

Takussutissiaq 20 
2010-mi Kalaallit Nunaanni chlamydia-mik nappaatillit  

ukiuinut suiaassusaannullu agguarlugit  

Ukiut/suiaassuseq <1-14 15-19 20-24 25-29 >30 Katillugit 

♂ angutit 5 311 426 210 283 1235 

♀ arnat 5146 1055744 958532 451241 492209 30071772 

2010-imi gonoré chlamydiallu nalunaarutigineqarsimasut

suiaassusaannut ukiuinullu agguaqatigiissillugit

1985 -2010 HIV-positive-rtut nalunaarutigineqarsimasut 

suiaassusaannut agguaqatigiissillugit

HIV-positive-rtut ukiuinut agguaqatigiissillugit

* Meeqqat marluk suli ukioqalinngitsut ilanngunneqanngillat 

  


